
Tera ae ko na kantaningaia ao 
ko na kangaa n rinerine n 2026

Kakoaua bwa ko a tia n kabaeara ao 
rongorongom a na bane n rin raoi
 Ibukin te rinerine ae tabangaaki 2026, ko kantaningaki bwa ko 
na kabaeara n nukanibongin, te Tabati 25 n Okitobwa. Ko aaki 
kona n kabaera ke n karin rongorongom n te tai are e waaki iai te 
rinerine n te Moanibong 26 Okitobwa

Ko riai n kabaeara ngkana am ririki n maeu 18 n waerake, kaain 
ngkoe New Zealand ke kaain te aba ibukin te rinerine, ao n tia n 
maeka iaon New Zealand ibukin 12 te namakaina ke e nako riki.

Ngkoe te tia maeka ae kona n rinerine ngkana e kinaaki tikum ni 
mamaeka i Nutiran iaan te tua ao n aki katauaki bwa kona kitana 
te aba n te tai ae baireaki.

kabaea, tuoa ao karina rongorongom 
n te online

Kabaeara tiaki te bwai ae ko na karaoia n tii te taina. 
Ko riai n karin rongorongom aika a boou bwa ko aonga 
n tauraoi n rinerine.

E bebete te kabaeara, tuoan ao karinan rongorongo iaon vote.nz 
ni kabonganaan am raitienti ni kabutikaa, am New Zealand 
passport ke kinaakim ae e a tia n kakoauaaki iaon RealMe.

Ko kona naba: 
•	 Tareboniaa 0800 36 76 56 n titiraki ibukin te booma 

n kabaeara, ke
•	 Ko kona n kanakoa aram ao am tabo nakon 3676 ae e aki 

kabooaki n te tareboon ibukin karokoan am booma n kabaeara 
n te meeri.

Am EasyVote beba

Ngkana ko kabaeara n te Tabati 4 n Okitobwa, ao e na kanakoaki 
nakoim am EasyVote beba.

Ngkana ko anganira am meeri, ao ti na manga kanakoa nakoim am 
EasyVote kaati n te meeri. 

Ngkana ti iai iroura rongorongon am tabo are e na kanakoaki iai 
am meeri, ao ko na kona n anaia n te tabo n meeri. 

Ngkana ko mena iaon te araa ake a kainaki, ao e na kanakoaki 
nakoim beban te rinerine n te tabo n meeri.

Am EasyVote beba e kona n katawea ao n kabebetea te rinerine.

Ko bon kona n rinerine ngkana akea iroum, ma e na kona n anaa te 
tai ae maan n te tabo n rinerine. 

Ngkana ko kabaeara imwin te Tabati 4 n Okitobwa ma imwain 
te nukanibong, Tabati 25 n Okitobwa, ao e na aki reke iroum te 
EasyVote beba. 

Nningai ao iaara te rinerine

Ko aki riai n tataninga ni karokoa bongin te rinerine.

Te rinerine e uki:Moanibong 26 n Okitobwa

Rinerine e in: 7 n te tairiki n bongin te rinerine, Kaonobong 
7 Nobembwa

Taabo n rinerine a na uki man te Moanibong 26 n Okitobwa nakon 
te Kaonobong 7 n Nobembwa. 

Ko kona n karekei rongorongon taabo n rinerine n ikotaki 
ma boong ao taai ake a na uki iai, n vote.nz ke n tareboonia 
0800 36 76 56. 

N te bong n rinerine, Kaonobong 7 n Nobembwa, taabo n rinerine a 
na uki man 9am nakon 7pm n te tairiki. 

Kairam n rinerine n 
2026 Te karebwaoki 
ae tabangaki

vote.nz

Ko kainanoi riki 
rongorongo?

•	 Nakon vote.nz
•	 tareboniia 0800 36 76 56

Rongorongo ibukin te kabaeara ao te 
rinerine a tauraoi n taetae aika a bati n 
teina are ana kona n warekia iai n vote.nz

Tibwaua te rongorongo aio ma am 
utu ao raoraom ao n ibuobuoki ibukin 
katauraoaia n rinerine. 

2026 KAREBAOKI AE TABANGAKI



Ko na kanga n rinerine

Uota am EasyVote beba

Uota am EasyVote beba ke am beba n rinerine ibukin 
katawean te rinerine. 

Ngkana e roko iroum am EasyVote beba n am imeeri, ao 
ko kona n uota am tarebon ao ni kaota nakoira am beba. 

Ngkana iroum bwa, ko na kona n karuoa, kaotinakoa, ke 
n rawea tamnein am kaati imwain mwanangam nakon te 
tabo n rinerine. 

Am EasyVote beba a na bane rongorongom iaona, ao bon 
ti ngkoe ae ko kona n kabongana.

Ko bon kona naba n rinerine ngkana ko akea am 
EasyVote kaati iroum inanon mwanangam n rinerine.

E na iai temanna n te tabo n rinerine ae e 
na kona n buokiko

Taan mwakuri n te karebwaoki n te tabo n rinerine a na kona n kaota te 
bwai ae ko na karaoia ao te tabo ae ko na nako iai.

Rinerine n te karebwaoki ae tabangaki

N te karebwaoki ae tabangaki, ao e na kona n uoua am rinerine - 
rinean ana botaki te tautaeka ao rinean are e na riki bwa te tia tei 
man am tabo.

Am botaki ae ko rineia
Am botaki ae ko rineria ibukin te botaki n tautaeka ae ko tangiria n 
boutokaia.

Te rinerine aio ngaia are e na karaoa mwatin te kaintekateka are e na 
karekea te botaki inanon te Tautaeka. Botaki ake a mwaiti rineaia bon 
ngaia naba aika a na karekea te kaintekateka ae mwaiti n te Auti ni 
maungatabu.

Ko kona n rineia man aran ana botaki te tautaeka bwa ko mena n te 
karinan are e tabangaki ke te rinan are te Māori.

Iaon am beba n rinerine, kaeta aran te botaki n tautaeka ae ko rineia.

Am karebwaoki n rinerine
Am karebwaoki n rinerine bon rinean te tia kan rineaki are ko tangiria 
bwa e na kaaina te Auti n maungatabu ao n riki bwa te tia tei ibukin te 
tabo are ko maeka iai.

Ngkana ko rinea te rinan ibukia kaain Māori , ao kona rinea te tia kan 
rineaki man te tabo n rinerine ibukia kaain Māori.

Ngkana ko mena iaon te karinan are tabangaki, ao ko na rinea te tia kan 
rineaki n te karebwaoki ae tabangaki.

Iaon am beba n rinerine, aanga te eti nakon aran te tia kan rineaki are 
ko tangiria bwa e na tei ibukin am tabo. Te tia kan rineaki are e mwaiti 
rineana bon ngaia are e na riki bwa te tia tei man ana tabo.

Aio mwaitin te  
rinerine n te botaki

Titebo ma mwaitin te  
kaintekateka inanon te 

Auti ni maungatabu

Katuka am beba n rinerine 
inanon te bwaoki ae katauraoaki

Ao e a nako anne - Ko a tia n rinerine!

Ko aki kona n roko n te tabo 
n rinerine?
Ngkana ko aki kona n roko n te tabo n rinerine, 
te katoto, tao ibukin aorakim, am ririki ke am aki konamaki, ao ko 
kona n karekea te ibuobuoki ibukin te rinerine.

Ngkana ko mena n aia tabo kara, te manatia n te karebwaoki e na 
kona n reitaki ma am tabo n tararua ibukin barongan karokoan 
te rinerine.

Ngkana ko aki kona n roko n te tabo n rinerine ibukin ae ko rin n te 
onaoraki, am koraki ke raoraom e kona n uoti am beba n rinerine 
man te Moanibong 26 n Okitobwa.

Ko kona n noori aikai n vote.nz ke tareboniia0800 36 76 56 ibukin 
am anga aika a kakaokoro.

Rinerine man aaba  
ake itinaniku
Ngkana ko mena iaon Aotearoa New Zealand n te 
tai are waaki iai te rinerine n te Moanibong 26 n Okitobwa, ao e 
bebete riki ae ko rinerine imwain ae ko kitana te aba.

Ngkana ko na rinerine man abaa ake itinaniku, ko riai n kabaeara 
n te nukanibong, Tabati 25 Okitobwa (N tain NZ). Ko kona n 
kabaeara ke n karin rongorongo n vote.nz

Ko kona n rinerine man abaa ake itinaniku man te Katenibong 21 
n Okitobwa ni karokoa 7 n te tairiki, te Kaonobong 7 n Nobembwa 
(N tain NZ)

Bebeten ao tawen kawain te rinerine man abaa ake itinaniku ko na 
kona n karuoa ao n kanoa am beba n rinerine ao ni manga katokai 
n vote.nz

Ko na kona naba n roko n rinerine man abaa ake itinaniku n taabo 
n rinerine. Taabo n rinerine ibukin abaa ake itinaniku a na bane n 
tauraoi n vote.nz

Ngkana a bane n aki nakoraoi aikai ibukim, taiaoka meeri 
overseas@vote.nz ke tareboniia +64 9 909 4182 (iai te tiaati 
ibukin te tareboon ma i itinaniku) ibukin buokam.

Kainanoa te ibuobuoki ibukin 
warekan ao kaetan am beba 
n rinerine?
Raoraom, am koraki, ke te tia mwakuri n te tabo n rinerine ae kona 
n buokiko n wareka ke ni kaeta am beba n rinerine. Te aomata anne 
e kona:

•	 ni mena iaakun te roki n rinerine ma ngkoe

•	 wareki nakoim taekan ao rongorongon te beba n rinerine

•	 kaeta te beba n rinerine ibukim ngkana ko tuangngaa bwa 
e na karaoia.

A aki kona n tuangko bwa antai ae ko na rinerine ibukina. 

Ngkana ko aki nooraba, mataki ke n iai mwaukum ni kananonaki 
bwa ko aki kona n kaeta am beba n rinerine n akean te ibuobuoki, 
ko kona n rinerine man kabonganaan te tareboon.

Ko kainanoaki bwa ko na karina aram ibukin kabonganan te 
ibuobuoki aio. Ko kona n karina aram man 5 n Okitobwa n 
tareboniia 0800 028 028 ao rinea te moan kawai 1 ni karinara ke 
meeri dictation@vote.nz

Nakon vote.nz ibukin rongorongon te ibuobuoki aio.


